
जिसका उत्‍तर 27 जुलाई, 2015 को दिया जाना है ।
.....
गरीब लोगों को नि:शुल्क जल प्रदान करना
789.  श्री मोहम्मद अली खान:
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्या सरकार देश में विशेष रूप से गरीब लोगों को नि:शुल्क जल प्रदान कर रही है; 
(2) यदि हां, तो तत्संबंधी राज्य-वार ब्यौरा क्या है; और 
(3) यदि नहीं, तो इसके क्या कारण हैं?
उत्‍तर
जल संसाधन, नदी विकास और गंगा संरक्षण राज्‍य मंत्री  (प्रो. सांवर लाल जाट)
(क) से (ग) जलपूर्ति राज्‍य का विषय होने के  कारण, राज्‍य सरकारें राज्‍य में जलापूर्ति की व्‍यवस्‍था हेतु आवश्‍यक उपाय करती हैं। केन्‍द्र सरकार, विभिन्‍न स्‍कीमों और कार्यक्रमों के जरिए तकनीकी और वित्‍तीय सहायता देकर राज्‍य सरकारों के प्रयासों में सहयोग करती है। 
जलापूर्ति हेतु शुल्‍क संरचना भी संबंधित सरकारों द्वारा बनाई जाती है। फिर भी, केन्‍द्र सरकार के दिशा-निर्देशों/सलाहों में यह उल्‍लेख है कि जल के अपब्‍यय पर नियंत्रण रखने के लिए किसी भी परिवार को पूरी तरह नि:शुल्‍क जलापूर्ति नहीं की जानी चाहिए। साथ ही दिशानिर्देशों में, गरीबी रेखा से नीचे के परिवारों को प्रतिमाह कुछ निर्धारित सीमा तक जल उपयोग के लिए सब्सिडी देने की सलाह दी गई है। 
तथापि, सार्वजनिक नलों से लोगों को नि:शुल्‍क जल उपलब्‍ध होता है। 
***
